
ᑕᑯᕋᓐᓈᖅᑎᑦᓯᔪᖅ: ᕕᓕᐊᒻ ᓄᐊ 
 
 

ᐅᓂᑉᖄᖅᑐᑦ ᑕᐅᑐᒐᐅᓂᐊᖅᑐᑦ 
ᕼᐅᓇᐅᓐᒪᖔᑖ 

 

 



ᕕᓕᐊᒻ ᓄᐊ ᐅᓂᑉᑳᖅᑐᖅ ᐅᖃᐅᓯᖃᖅᖢᓂ ᔨᓯ ᐆᓇᐅᑉ ᐃᓅᓯᓚᐅᖓᓂᒃ, ᐊᒻᒪᓗ ᐅᓂᑉᑲᐅᑎᒋᑉᓗᒋ 
ᑭᓲᓐᒪᖔᑖ ᑕᑉᑯᐊ ᓴᓇᓐᖑᐊᒐᐃᑦ ᑕᐅᑐᒐᐅᓂᐊᖅᑐᑦ. 
 
 

ᔨᓯ ᐆᓇᖅ 
 
ᔨᓯ ᐆᓇᖅ ᐃᓅᓚᐅᖅᓯᒪᔪᖅ 1906ᒥ ᑕᕆᐅᓐᓄᐊᕐᒥ. ᐊᓈᓇᖓᑕ ᐊᑎᖓ ᑭᓕᓪᕙᒃ ᐊᒻᒪᓗ ᐊᑖᑕᖓ 
ᐊᒡᓘᒃᑲᖅ. ᐆᓇᐅᑉ ᐅᐃᖓ ᐊᑎᖃᖅᖢᓂ ᔨᑲᑉ ᖃᑉᓗᓈᖅ. ᑕᑉᑯᐊᒃ ᓄᓕᐊᕇᒃ ᓄᑕᕋᖃᓚᐅᑉᐳᒃ 
13ᓂᒃ. ᑕᑉᑯᐊ ᓄᑕᕋᖏ ᑕᒪᕐᒥᖃᓵᖅ ᒥᖅᓱᖅᑎᐅᓚᐅᖅᐳᑦ ᓴᓇᓐᖑᐊᖅᑎᐅᑉᓗᑎᒡᓗ. ᐃᕐᓂᖓᑦ 
ᔪᓴᐃᔭ ᓄᐃᓛᓕᒃ ᐅᔭᖅᑲᓂᒃ ᓴᓇᓐᖑᐊᔪᓚᐅᖅᑐᖅ. ᑕᒪᕐᒥᒃ ᐊᕐᕕᓂᓖᑦ ᐸᓂᖏᑦ 
ᓴᓇᓐᖑᐊᖅᑎᐅᓚᐅᖅᐳᑦ ᓂᕕᖓᔪᓕᐅᖅᐸᒃᖢᑎᒃ. ᑕᒪᕐᒥᒃ ᒪᖃᐃᑎᐅᓚᐅᖅᐳᓪᓗ 
ᐃᖃᓪᓕᓗᒃᑎᐅᑉᓗᑎᒡᓗ ᐃᓅᓯᓗᒃᑖᒥᓐᓂ. 
 
 

ᐱᑉᓯᓕᐅᖅᑐᑦ ᐃᖃᓪᓕᐊᖅᑐᑦ, ᐱᑕᒐᐅᔫᒃ 
 

 
 

ᔨᓯ  ᐆᓇᖅ, ᐱᑉᓯᓕᐅᖅᑐᖅ, 1970, ᐅᔭᕋᒃ ᐳᑐᓕᐅᖅᖢᒍ ᐊᒻᒪᓗ ᐊᓕᓚᔪᒃᑯᑦ ᐳᑐᓕᐅᒐᐅᓯᒪᔪᒃᑯᑦ ᒥᖑᐊᓐᖑᐊᑦᓯᒪᔪᖅ, 
ᑕᑭᓂᖓ, 20 x 25 in, ᑎᑎᕋᓐᖑᐊᖅᑐᖅ ᐸᕐᓇᐸᓯ  ᐅᓱᐊᖅ ᐊᒻᒪᓗ ᐊᐃᕆᓐ ᑕᕕᓂᖅ ᑲᓗᕋᖅ, 14/50, Collection 

Constance V. Pathy. 
 

 
 

ᔨᓯ  ᐆᓇᖅ,  ᐱᑕᒐᐅᔫᒃ, 1984, ᐅᔭᕋᒃ ᐳᑐᓕᐅᖅᖢᒍ ᐊᒻᒪᓗ ᐊᓕᓚᔪᒃᑯᑦ ᐳᑐᓕᐅᒐᐅᓯᒪᔪᒃᑯᑦ ᒥᖑᐊᓐᖑᐊᑦᓯᒪᔪᖅ, 
ᑕᑭᓂᖓ, 25 x 37 in, printed by ᒪᕐᔪᕆ ᐃᓴ, 23/30, Collection Constance V. Pathy. 

 



ᐃᓄᐃᑦ ᑎᑭᑦᖄᖓᒥᒃ ᐊᐅᔭᖅᓯᐅᕕᒋᓂᐊᒃᑲᒥᓐᓄᑦ ᔪᓚᐃᒥ ᐅᒍᔅᑎᒥᓘᓃᑦ ᐊᖑᑎᑦ ᖃᕐᓖᖅᖢᑎᒃ 
ᐊᑦᑕᖅᑖᖏᖅᖢᑎᒃ ᖁᓕᑦᑕᓯᒪᓯᓐᓇᓕᖅᖢᑎᒃ ᐃᖃᓪᓕᓗᒋᐊᔪᓚᐅᖅᑐᑦ. ᐃᒪᕐᒧᐊᖅᖢᑎᒃ, 
ᑰᒡᔪᐊᖅᑐᒧᑦ, ᐃᑎᔪᒧᑦ  ᓴᓐᖏᔪᐊᓗᓐᒧᑦ ᐅᔭᖅᑲᓄᑦ ᓴᐳᑎᓕᐅᕆᐊᔪᓚᐅᖅᑐᑦ (ᐃᖃᓗᓐᓂᒃ 
ᕼᐊᐱᑐᑎᖠᐅᖅᖢᑎᒃ). ᑰᒡᔪᐊᖅᑐᒥᑦ ᐅᔭᖅᑲᑦ ᓇᑉᐸᑎᑦᓯᐊᕈᓐᓇᕐᓂᖅᓴᐅᓐᒪᑕ. ᐅᑕᖅᑭᓕᑦᖢᑎᒃ 
ᐃᖃᓗᐃᑦ ᑲᒃᑭᕕᐊᖅᑐᐃᑦ ᐃᑎᕐᓂᐊᕐᒪᑕ ᕼᐊᐳᑎᓕᐅᒃᑲᓄᑦ, ᐃᖃᓗᐃᑦ ᐃᑎᐊᓂᒃᑳᖓᑕ ᐅᔭᒃᑲᓄᑦ 
ᕼᐊᐱᑦᑕᖅᖢᒋᑦ ᐊᒻᒪᓗ ᐱᑕᕆᓕᖅᖢᒋᑦ ᑲᑭᕙᒃᑕᓕᖅᖢᒋᑦ.  ᐊᕐᓇᐃᑦ ᐃᑲᔪᖅᐸᓚᐅᕆᕗᑦ ᐃᖃᓗᐃᑦ 
ᓂᐊᖁᖏᑦᑎᒍᑦ ᑮᕙᒃᖢᒋᑦ ᑐᖁᓴᖅᖢᒋᑦ ᓄᓇᒧᓪᓗ ᐃᖅᑲᑦᑕᖅᖢᒋᑦ ᑰᑉ ᓯᓈᓂ. ᐃᖃᓪᓕᓗᐊᓂᒃᑳᖓᑕ 
ᐃᖃᓗᐃᑦ ᐊᒡᔭᒐᐅᓕᖅᖢᑎᒃ ᑎᒻᒧᑦ ᓄᓇᑉᑎᓐᓄᑦ. ᑕᑉᑯᐊ  ᑲᒃᑭᕕᐊᖅᑐᐃᑦ ᐊᒃᖢᓈᒧᑦ 
ᓂᕕᓐᖓᖅᑎᒐᐅᑉᓗᑎᒃ ᐸᓂᖅᓯᓕᖅᖢᑎᒃ ᐱᑉᓯᓕᐅᒐᐅᓕᖅᖢᑎᒃ. ᐃᓄᒃᓱᓕᐅᔪᓚᐅᖅᑐᑦ 
ᑐᑭᓕᕇᓐᓂᒃ ᐊᒡᖢᓈᓄᑦ ᐃᐱᐅᑕᐅᓂᐊᖅᑐᓄᒃ ᐱᑉᓯᓕᐅᕐᕕᐅᓕᕐᓗᑎᒃ. ᑕᑉᑯᐊ ᐃᓄᒃᓱ’ᓇᑦ 
ᓴᓂᓕᕇᒃᖢᑎᒃ ᑐᑭᓕᕇᒃᖢᑎᒃ ᐊᒡᖢᓈᓄᑦ ᐃᐱᐅᑕᐅᓂᐊᕐᒪᑕ ᐱᑉᓰᑦ ᓂᕕᖓᓂᐊᕐᒪᑕ. ᐊᒻᒪᓗ 
ᓴᓇᓱᓚᐅᕐᒥᔪᑦ ᐃᒡᓘᓕᐅᖅᑐᑎᑐᑦ ᕼᐃᕐᓗᐊᓕᐅᔪᓚᐅᖅᑐᑦ ᐅᔭᖅᑲᑦ ᖃᑎᖅᓱᕐᖢᒋᑦ  
ᖁᓕᕇᓕᖅᓱᖅᖢᒋᑦ ᐊᒪᓗᖅᑐᒥ ᐃᖃᓗᐃ ᑐᖅᖁᕐᕕᒃᓴᖓᓄᑦ  ᕼᐃᕐᓗᐊᒃᓴᖓᓂᒃ ᐊᒻᒪᓗ 
ᕼᐃᕐᓗᐊᒃᓴᓂᒃ ᕿᒻᒦᑦ ᓂᖃᐅᑎᖓᓄᑦ ᐃᓕᔭᐅᑉᓗᑎᒃ ᐊᒻᒪᓗ ᐃᓄᐃᑦ ᓂᖃᐅᑎᒃᓴᖏᑦ ᐅᑭᐅᒥ. 
 
 
 
 
 
 
 
 
 
 
 
 
 
 
  



ᐃᓄᐃᑦ ᑲᑎᑦᐳᑦ 
 

 
 

ᔨᓯ  ᐆᓇᖅ, ᐃᓄᐃᑦ ᑲᑎᑦᐳᑦ , 1981, ᒥᖑᐊᓐᖑᐊᒐᐅᓯᓚᒧᖅ ᐊᓕᓚᔪᒃᑯᑦ, 18.5 x 25 in, ᒥᖑᐊᓐᖑᐊᖅᑎ ᐱᑕ ᕼᐃᕗᕋᖅ  
Artist’s Proof II/IV, Collection Constance V. Pathy. 

 
ᐃᓛᓂ ᐃᓄᐃᑦ ᐃᓚᒌᑦ ᖃᑎᖅᓱᓚᐅᑐᐃᓐᓇᔪᓐᒪᑕ ᑕᑯᑐᕋᐅᓇᓵᖅᑲᖅᖢᑎᒃ ᐅᖓᕼᐃᒃᑐᕋᐅᕙᒃᑲᒥᒃ. 
ᐆᑐᑎᒋᓗᒍ ᐊᓈᓇᑦᓯᐊᕋ ᑭᓕᒡᕙᒃ ᐊᒻᒪᓗ ᐊᓈᓇᒐ ᐆᓇᖅ ᑕᑯᑐᕋᐅᓇᓵᖅᑳᖅᖢᑎᒃ ᑕᑯᑐᕋᐅᓐᒪᓂᒃ. 
ᑕᐃᒪᒻᖓᑦ ᐊᑖᑕᒐ ᓄᓕᐊᖅᑖᕐᒪᓐ ᐊᓇᓇᒻᓂᒃ ᐊᒥᓱᓂᒃ ᓄᑕᖃᖅᑖᓚᐅᕐᒪᓂᒃ. ᐊᓱᐃᓛᒃ ᐅᑭᐅᑦ ᐊᒥᓱᑦ 
ᖄᖏᕐᒪᑕ ᐊᓈᓇᑦᓯᐊᕐᒪ ᑕᑯᓕᑕᐃᓐᓇᕐᒪᒍ. ᑕᒡᕙᐃᓐᓇᖅ ᐊᒥᓱ’ᑑᔭᓕᓚᐅᕋᑉᑕ ᐃᒡᓗᕋᓴᕐᒥ 
ᐊᑕᐅᓯᓐᒥ. ᐊᖓᔪᖅᑳᖅᑲ ᓇᓐᖓᓗᐊᓚᐅᓐᖏᓐᒪᓂᒃ ᕿᓚᐅᑦᑕᕐᓂᕐᒥᒃ ᑭᓯᐊᓂ ᐊᓯᖏᑦ 
ᑕᑯᓯᒪᓐᖏᑕᕗᑦ ᑕᒪᑯᓂᖓ ᓇᓐᖓᓚᐅᕐᒪᑕ ᖁᕕᐊᒋᑉᓗᒋᓪᓗ.  
 
ᐃᓄᐃᑦ ᐊ’ᑎᓐᖏᑦᑐᑦ ᑲᑎᑦᓴᕌᖓᑕ ᐃᒡᓗᒡᔪᐊᕐᒥ ᓴᓇᔭᐅᓯᒪᔪᒧᑦ ᖃᒡᖏᖅᕕᐅᓂᐊᖅᖢᓂ. ᐃᓚᖏᓪᓗ 
ᑕᒪᕐᒥᐅᖏᑦᑑᒐᓗᐃᑦ ᑭᐳᖅᑖᓐᓂᐊᖅᖢᑎᒃ. ᖃᐅᔨᓚᓗᐊᖏᑕᕌᐅᒐᓗᐊᖅ ᑭᓯᐊᓂ 
ᖃᐅᔨᓚᐅᖅᓯᒪᔪᖓ ᑭᐳᒃᑕᖅᑐᓂᒃ. ᐃᓄᐃᑦ ᑲᑎᑦᐳᑦ ᑐᑭᓕᒃ ᐊᒥᓱᐃᑦ ᐃᓄᐃᑦ ᐊ’ᔨᒌᓐᖏᑦᑐᑦ ᑲᑎᑦᑐᑦ. 
ᑐᑭᖃᕈᓐᓇᖅᑐᖅ ᐃᓅᓂᓗᓐᓂᖅ ᐊᓐᓂᐅᒪᓂᓗᓐᓂ. ᐃᓚᖏᑦ ᐃᓄᐃᑦ ᒪᖃᐃᑎᑦᓯᐊᖑᑉᓗᑎᒃ 
ᐃᓚᖏᓪᓗ ᐊᔪᖅᓴᕐᓂᖅᓴᐅᓱᒃᒪᑕ. ᐃᓄᐃᑦ ᓂᕿᓂᒃ ᑐᓂᓯᔪᓐᓇᕐᓂᖓᓄᑦ ᐃᓄᐃᑦ ᐃᓚᖏᑦ 
ᐊᓐᓂᐅᒪᑎᑕᐅᓲᖑᒪᑕ. ᑭᖑᓪᓕᖅᐹᒥᒃ ᐃᓚᔪᒪᕙᕋ ᑖᒻᓇ ᒥᖑᐊᓐᖑᐊᕋᖅ ᑐᑭᖃᖅᑑᔭᖅᑐᖅ 
ᒪᒃᑯᒃᑐᐃᑦ ᑲᑎᖅᓱᖅᓯᒪᔪᑦ ᐱᓐᖑᐊᕆᐊᖅᑐᖅᑐᑦ ᑭᐱᓐᖑᐃᔭᖅᑐᖅᑐᑦ ᐊᒻᒪᓗ ᐅᐃᒃᓴᒥᓂᒃ 
ᓄᓕᐊᒃᓴᒥᓂᒃ ᐱᖃᑎᑦᓴᒥᓂᒃ ᕿᓂᕆᐊᖅᓯᒪᔪᑦ ᐊᒡᒋ’ᑎᓂᐊᒃᑲᒥᓂᒃ. 
   
ᒫᓇᓕ ᐃᓄᐃᑦ ᓱᓕ ᐃᖏᓪᕋᕙᒃᑐᑦ ᑲᑎᖅᓱᕆᐊᖅᓯᓚᕙᒃᑐᑦ ᐊ’ᑎᐅᖏᓕᖅᑐᒧᑦ. ᑮᓇᐅᔭᓂᒡᓕ 
ᑲᑎᖅᓱᐃᕙᓕᖅᑐᑦ ᐊᓯᖏᓐᓄᑦ ᓄᓇᓕᓐᓄᑦ ᑐᒃᓯᐊᕆᐊᖅᑐᕐᓂᐊᖅᖢᑎᒃ ᐊ’ᑎᐅᓐᖏᑦᑐᒥᒃ 
ᐅᒃᐱᕐᓂᖃᓕᕐᒪᑕ. ᐃᓚᖏᓪᓗ ᐃᓕᓐᓂᐊᕆᐊᓕᖅᖢᑎᒃ ᑭᓐᖓᐃᑦ ᓄᓇᓕᖓᓄᑦ ᓄᓇᕗᒻᒥ ᐊᒻᒪᓗ 
ᐱᖃᑎᒋᓕᖅᖢᑎᒃ. ᐃᓚᖏᑦ ᖃᒪᓂ’ᑐᐊᕐᒧᑦ ᑎᑭᓯᒪᔪᑦ ᐸᓐᓂᖅᑑᕐᒥᑦ ᐱᖃᑎᒌᓕᖅᖢᑎᒃ ᐊᒻᒪᓗ 
ᑲᑎᑎᑕᐅᓕᖅᖢᑎᒃ ᐅᖓᕙᓂᓐᖔᖅᖢᑎᒃ ᐊᒻᒪᓗ ᐅᔭᕋᒃᑕᕆᐊᓂᑦ ᐊᒻᒪᓗ ᖃᑉᓗᓈᑦ 
ᓄᓇᖓᓐᓂᓐᖔᖅᖢᑎᒃ. ᐅᑉᓗᒥ ᐃᓄᐃᑦ ᐊ’ᑎᒌᓐᖏᑦᑐᑦ ᐱᖃᑎᒌᒃᑐᓪᓗᐊᓕᕐᒪᑕ. ᐃᓄᐃᑦ ᑲᑎᑦᐳᑦ 
ᑐᑭᓕᒃ ᐃᓄᐃ ᐱᖃᑎᒌᓕᖅᑐᑦ. ᐃᓚᖏᑦ ᐊ?ᒃᑐᑦ ᐃᓚᖏᑦ ᑲᑎᒪᑐᐃᓐᓇᖅᑐᑦ ᑯᕕᐊᓱᒃᖢᑎᒃ. ᐃᓚᖏᑦ 
ᐊᕕᒃᑕᕐᓂᕐᒧᑦ ᐃᓱᒫᓗᒃᑐᑦ. 
  



ᒪᓪᕉᒃ ᐃᒡᓗᑕᒃ  ᐃᒡᓗᒥ 
 

 
 

ᔨᓯ  ᐆᓇᖅ, ᒪᓪᕉᒃ ᐃᒡᓗᑕᒃ  ᐃᒡᓗᒥ, 1982, ᒥᖑᐊᓐᖑᐊᒐᐅᔪᖅ ᐊᓕᓚᔪᒥ, 22 x 30 in, ᒥᖑᐊᓐᖑᐊᖅᑎ  ᓈᓐᓯ ᑲᖏᕐᔪᐊᖅ, 
Shop Proof, Collection Constance V. Pathy. 

 
ᐃᒡᓗᐃ ᐃᒡᓗᑕᖃᔪᓚᐅᖅᓯᓚᔪᑦ ᐃᑳᖅᑕᕈᓐᓇᖅᖢᑎᒃ ᐊᓂᓐᖏᓪᓗᑎᒃ ᐅᒡᓚᓗᒍᐊᕈᒥᒃ 
ᐊᖓᔪᖅᑳᒥᓐᓄᑦ, ᐃᓄᑐᖄᕐᓄᑦ, ᐃᓚᒥᓐᓄᑦ, ᐅᕝᕙᓘᓃᑦ ᐊᓂᓐᖏᓪᓗᑎᒃ ᐱᖅᑐᒥ ᐅᒡᓚᓗᒍᐊᕈᒥᓐ. 
ᐃᒡᖢᐊᑦᓯᐊᒥᐊᔪᓚᐅᖅᑐᖅ ᐊᓂᔭᕆᐊᖃᕐᖏᓐᓂᖅ. ᐃᑳᓐᓇᖅᓯᓐᓇᔪᓚᐅᕐᒪᑕ. ᐃᒡᖢᐊᓗᐊᓚᐅᖅᑐᖅ 
ᓄᑕᖅᑲᑦ ᐊᓂᓐᖏᓪᓗᑎᒃ ᐊᓈᓴᑦᓯᐊᒃᑯᒥᓄᐊᕈᓐᓇᕐᒪᑕ. ᐱᐅᓂᖅᐋᖑᓚᐅᖅᐳᖅ ᑕᐃᑲᓂ 
ᓂᕆᑎᑕᐅᓐᒫᖅᑐᓂ ᓂᕆᖃᑎᖃᖅᑐᓂ. ᐃᑲᔪᓪᓚᕆᓚᐅᖅᑐᖅ ᐊᒥᓱᑎᒍ: ᐊᓐᕗᕌᓕᐅᖅᑐᓂ 
ᐆᒃᑐᕋᕆᐊᖅᑐᖅᑐᓂ, ᓄᑕᖅᖃᓪᓗ ᕿᑎᖃᑎᒌᒍᓐᓇᖅᖢᑎᒃ, ᒥᐊᓂᕆᔭᐅᓗᑎᒃ, ᒥᐊᓂᕆᔭᐅᓗᑎᒃ, 
ᖃᓄᑐᐃᓐᓇᖅ ᐱᓕᕆᔪᓐᓇᕐᓗᑎᒃ, ᓴᓗᒻᒪᖅᓴᐃᓗᑎᒃ... ᐃᒪᒌᑦ ᐃᑲᔪᖅᑎᒋᔪᓚᐅᖅᑐᑦ. 
 
 
 
 
 
 
 
 
 
 
 
 
 
 
 
 
 
 
 
  



ᖃᒧᑎᒃ ᐊᑐᒐᐅᔾᔪᑎᖏᑦ 
 

 
 

ᔨᓯ  ᐆᓇᖅ, ᖃᒧᑎᒃ ᐊᑐᒐᐅᔾᔪᑎᖏᑦ, 1983, ᐅᔭᖃᑦ ᐱᓚᒃᑐᖅᑕᐅᑉᓗᑎᒃ ᒥᖑᐊᓐᖑᐊᖅᓯᒪᔪᑦ ᐊᓕᓚᔪᒃᑯᑦ,  25 x 37 in, 
ᒥᖑᐊᓐᖑᐊᖅᑎ  ᓈᒻᓯ ᑲᖏᕐᔪᐊᖅ, Artist’s Proof II/IV, Collection Constance V. Pathy. 

 
ᑕᐃᑉᓱᒪᓂ ᓇᒧᐊᓗᕿᓂᖅ ᐊᔪᕐᓇᔪᓚᐅᕐᒪᓐ ᖃᒧᑎᖃᕐᖏᑦᑐᓂ; ᑭᓯᐊᓂ ᕿᒧᒃᓯᑎᒍᑦ 
ᓇᒧᐊᓗᕿᓐᓇᓚᐅᕐᒪᓐ. ᐃᓛᓐᓂ ᖃᒧᑎᕗᖅ ᕿᒪᒃᑳᖓᑉᑎᒍ ᐊᐅᔭᖅᓯᐅᕕᑉᑎᓐᓂ ᐊᑖᑕᕗᖅ 
ᖃᒧᑎᓕᐊᔪᓚᐅᖅᐳᖅ ᑐᒃᑐᐃᑦ ᓂᐅᖏᓐᓂᒃ ᓴᐅᓂᖏᓐᓂᒃ ᐃᒃᑖᓕᐅᖅᖢᓂ ᓂᒥᖅᓗᓂᒋᑦ ᑐᒃᑑᑉ 
ᐊᒥᖏᓐᓄᑦ ᕿᕿᓕᖅᑎᓪᓗᓂᒋᑦ. ᕿᕿᓕᖅᑎᖅᑳᕐᓇᒋᑦ ᓂᒥᔪᓚᐅᖅᐸᖏᑦ ᐊᒃᖢᓈᒧᑦ 
ᓴᓇᐅᒐᕐᒧᓪᓘᓐᓃᑦ; ᑭᓂᑎᖅᑳᖅᓗᓂᒋᑦ ᐃᒻᒥᕐᒧᑦ ᐊᒻᒪᓗ ᐃᒫᖅᑕᖅᖢᓂᒋᑦ ᑭᓂᐅᖅᓵᖅᖢᓂᒋᑦ 
ᕿᕿᓕᖅᑎᑦᐸᖢᒋᓪᓗ. ᕿᒻᒥᓪᓗ ᐊᓄᑉᓗᓂᒋᑦ ᕿᒧᒃᓯᖅᖢᓂ ᖃᒧᑎᒃᑎᓐᓄᐊᔪᓚᐅᖅᑐᖅ 
ᐅᑎᕐᔭᒋᐊᖅᖢᓂᓗ ᐅᑉᓗᐃᓐᓇᕐᒥ. ᑎᐊᓐᓇ ᖃᒧᑎᖃᕐᖓᐃᓐᓇᖃᔪᓚᐅᖅᑐᖅ 
ᐅᖓᕙᕗᐊᕈᓐᓇᖅᖢᓂᓗ.  
 
ᖃᔪᑎᑦ ᐊᑐᒐᐅᓱᓚᐅᖅᐳᑦ ᒪᖃᐃ’ᑐᑕᐅᑉᓗᑎᒃ ᐊᒻᒪᓗ ᑐᒃᑐᓂᒃ ᐱᕈᔭᕐᓂᒃ ᕿᒻᒦᑦ ᓇᑦᕚᕈᓐᓇᖅᖢᑎᒃ 
ᐊᐃᒃᖠᕈᑕᐅᕙᓚᐅᖅᑐᓪᓗ ᖃᕐᒪᓕᕉᑕᐅᕙᒃᖢᑎᒡᓗ. ᑕᐃᑉᓱᒪᓂ, ᐊᖑᑎᑦ ᖃᐅᔨᒪᓚᐅᕐᒪᑕ ᖃᓄᐃᑦᑐᑦ 
ᖃᒧᑎᑦᓴᐅᓂᖅᐹᖑᓐᒪᖔᑖ, ᖃᓄᐃᑦᑐᓪᓗ ᐅᖁᒪᐃᖅᑐᖅᓯᐅᑕᐅᓐᒪᖔᑖ; ᓴᓇᔭᐅᑦᓯᐊᖅᓯᒪᖓᒥᒃ 
ᐃᖏᓪᕋᑦᓯᐊᕈᓐᓇᖅᖢᑎᒃ ᐅᖁᒪᐃᒃᓴᖏᑦᑐᑎᑐᑦ. ᐅᑭᐅᒃᑯᑦ ᐊᖑᑎᒃ ᑲᒧᑎᓐᓄᑦ ᐃᑉᔪᓂᒃ 
ᐃᓕᐅᖅᑲᐃᓱᓚᐅᖅᐳᑦ ᐃᒃᑖᖓᓄᑦ, ᕿᕿᓕᖅᑎᖅᑳᖅᖢᒍ, ᒪᓂᒃᓴᐅᒻᒧᑦ ᒪᓂᓴᖅᖢᒍ ᐊᒻᒪᓗ ᐃᒃᑖᖏ 
ᐃᒻᒥᖅᑐᖅᖢᒍ ᒥᑦᖁᓕᓐᒧᑦ ᓇᓄᓐᒧᓪᓘᓃᑦ ᑭᓂᑐᖅᓯᒪᔪᒧᑦ ᑭᓂᐅᖅᑲᐃᑉᓗᑎᒃ ᐊᖅᐸᑦᑕᖅᖢᑎᒃ 
ᑭᓂᐅᖅᑲᕌᖓ’ᑐᑦ ᐱᐊᑦᓯᐊᒥᐊᔪᓕᓚᐅᕐᒪᑎᒃ ᐃᒃᑖᒃ. ᐃᑉᔪᖅ ᐃᒃᑖᒦᑦᑐᖅ ᕿᑉᓕᑦᓯᐊᒥᐊᓕᖅᖢᓂ 
ᐱᐊᑦᓯᐊᒥᐊᓕᔪᓚᐅᕐᒪᑦ ᐊᐳᑎ{ᑦᓯᐊᕈᓐᓇᖅᓯᑉᓗᑎᒃ, ᑐᓗᖅᑕᕈᓐᓃᖅᖢᑎᒃ ᐅᔭᖅᑲᓄᑦ ᓴᖑᓚᓕᕋᒥᒃ. 
ᐃᒃᑖᖓᓗ ᐃᑉᔪᐊ ᖃᐅᕆᑦᐸᑦ ᓯᖁᒥᕋᓗᒃᐸᑦ ᑕᒡᕙᐃᓐᓇᖅ ᐃᓛᖅᑕᐅᔪᓐᓇᖅᖢᓂ. ᐊᒥᓱᓂ ᖃᒧᑎᓐᓂᒃ 
ᒥᐊᓂᖅᓯᑦᓯᐊᕈᑎᖃᕐᒥᔪᖅ. ᐅᐱᓐᖓᖅᓈᒥ ᖃᒧᑏᑦ ᐃᒃᑖᖏ ᐃᑉᔪᖏ ᐊᒻᒥᓄᑦ ᑕᓕᑕᐅᓱᓚᐅᕆᓄᑦ 
ᓯᕿᓂᕐᒥᑦ ᓯᓚᒥᑦ ᐊᐅᒃᐸᓪᓕᐊᖁᓇᒋᑦ ᕿᕿᑐᐃᓐᓇᖁᑉᓗᒋᑦ. ᐅᓐᓂᒃᑲᒥᓐᓄᑦ ᑎᑭᑦᓴᕌᖓᒥᒃ ᐊᐅᑎᒃ 
ᐊᐳᒻᒥᒃ ᐃᖅᑐᐊᖅᑐᓂᒃ ᑐᓐᖓᕕᓕᐊᔪᓚᐅᕆᕗᑦ ᖃᒧᑏᑦ ᑐᓐᖓᕕᒃᓴᖓᓂᒃ ᐊᒻᒪᓗ ᑕᓗᒃᓴᖓᓂᒃ 
ᓯᕿᓂᕐᒥᑦ ᐃᒃᑖᑕ ᐃᑉᔪᖏᑦ ᐊᐅᒃᐸᓪᓕᐊᖁᓇᒋᑦ. ᑎᐊᓐᓇᐃᓐᓇᖅ ᖃᒧᑏ ᒥᐊᓂᕆᔭᐅᕼᐳᓚᐅᖅᑐᑦ 
ᖃᒧᑎᖃᕐᖏᓚᐅᖅᑎᓪᓗᒋᑦ ᐃᑦᑖᖏ ᓴᕕᓕᓐᓂᒃ. ᐅᑉᓗᒥᐅᓕᖅ ᑕᑉᑯᐊ ᐊᑐᒐᐅᕙᓕᕐᒪᑕ ᖃᖁᖅᑐᑦ 
ᕿᑉᓕᖅᑐᑦ ᐊᒻᒪᓗ ᐃᖏᓪᕋᕙᓕᖅᖢᑎᒃ ᓯᑭᑑᒃᑯᑦ ᐊᒻᒪᓗ ᕼᐊᓐᑕᒃᑯᑦ, ᑭᒧᒃᓯᓗᐊᔪᐃᑦᑑᓕᕐᒪᑕ. 
ᐊᐅᔭᕐᑯᑦ ᖃᒧᑎᕗ ᓄᓇᒥ ᕿᒪᔪᓕᕋᑉᑎᒍᑦ ᐊᑐᕆᐊᕈᒫᕆᑉᓗᒋᑦ ᐅᑭᐅᓐᖑᖅᐸᑦ. 

 



ᐃᖃᓪᓕᐅᖅᑎ ᓴᓐᓇᓚᐅᖅᐳᖅ ᐃᖃᓗᓐᒥᒃ ᑭᕕᐅᖅ ᐃᑭᐅᔪᓐᓇᖁᑉᓗᒍ 
 

 
 

ᔨᓯ  ᐆᓇᖅ, ᐃᖃᓪᓕᐅᖅᑎ ᓴᓐᓇᓚᐅᖅᐳᖅ ᐃᖃᓗᓐᒥᒃ ᑭᕕᐅᖅ ᐃᑭᐅᔪᓐᓇᖁᑉᓗᒍ, 1981, ᐅᔭᖅᑲᑦ ᐱᓚᒃᑐᖅᓯᒪᔪᑎᒍ   
ᒥᖑᐊᓐᖑᐊᖅᓯᒪᔪᖅ ᐊᓕᓚᔪᒃᑯᑦ,  ᐊᖏᓂᓕᒃ, 25 x 37 in, ᒥᖑᐊᓐᖑᐊᖅᑎ ᕼᐊᑎ ᐊᒥᑦᓈᖅ, Artist’s Proof VI/VIII, 

Collection Constance V. Pathy. 
 

ᑭᕕᐅᑉ ᐃᖏᓪᕋᓂᖏᓐᓂ ᑕᑯᓚᐅᑦᓯᒪᕗᖅ ᐊᖑᒻᒥᒃ ᐅᓕᒪᐅᒻᒧᑦ ᐊᕕᒃᑐᐃᔪᒥᒃ ᕿᔪᓐᓂᒃ. ᕿᔪᐃᑦ 
ᐊᕕᒃᑐᒃᑲᓂ ᐃᒪᕐᒧᑦ ᐃᒋᑦᓇᕌᖓᒋᑦ ᐃᖃᓗᓐᖑᖅᐸᓚᐅᖅᐳᑦ. ᑭᕕᐅᖅ ᐅᓐᓂᒍᑎᓕᖅᖢᒍ ᐃᓄᓐᒧᑦ 
ᑐᓄᐊᓂᒃ ᑎᑭᓴᖅᑐᖅᖢᓂᐅᒃ ᑭᓯᐊᓂ ᑕᑯᑉᓗᓂ ᑕᒻᓇ ᐃᓄᒃ ᐳᑐᒡᔪᐊᓕ’ᑑᓐᒪᑦ ᐃᑎᕐᒥᓂᑦ ᖃᓂᕐᒥᓄᑦ. 
ᑭᕕᐅᑉ ᑕᑯᔫᓪᓗᐊᖅᖢᓂ ᕿᓚᓐᒧᑦ ᐳᑐᐊᒍᑦ. ᑭᕕᐅᖅ ᑐᐊᕕᖅᖢᓂ ᐅᓐᓂᒍᑎᐊᓪᓚᒃᐳᖅ 
ᑕᓕᖅᐱᖓᓂᑦ ᐅᖃᐅᑎᑉᓗᒍᓗ ᑕᓕᖅᐱᐊᓂᑦ ᑎᑭᓐᓂᕋᖅᖢᒍ. ᐃᓄᒃ ᐳᑐᓕ’ᑐᐊᖅ ᐅᓕᒪᐅᑎᒥᓄᑦ 
ᐆᒃᑐᕋᖅᖢᓂ ᐊᐱᕆᕗᖅ ᓇᐅᒃᑯᑦ ᑎᑭᑉᐱᖓ. ᑭᕕᐅᖅ ᑭᐅᒃᑲᓐᓂᖅᖢᓂ ᑕᓕᖅᐱᓐᓂᑦ ᑎᑭᑕᒋᑦ. ᐊᖑᑦ 
ᕿᔪᓐᓂᒃ ᐊᕕᒃᑐᐃᒃᑲᓐᓂᓕᖅᖢᓂ. ᑭᕕᐅᑉ ᐅᖃᐅᑎᕚ ᓄᓕᐊᒻᓂᒡᓗ ᒪᓪᕉᓐᓂᒡᓗ ᓄᑕᖅᑲᒻᓂᒃ 
ᕿᓂᖅᖢᖓ ᒪᓕᒃᑲᑉᑭᑦ − ᑎᓐᒥᐊᕐᓗ ᑎᓐᒥᐊᓛᖏᓐᓂᒡᓗ. ᑭᕕᐅᑉ ᐅᖃᐅᑎᓕᖅᖢᓂᐅᒃ ᑕᕆᐅᕐᒥᒃ 
ᐃᑳᕈᐊᕋᒥ. ᑕᑉᓱᒪ ᑭᕕᐅᖅ ᐅᖃᐅᑎᓕᖅᖢᒍ ᓯᐅᑎᓂ ᑕᓕᓯᒪᑯᑉᓗᒋᒃ ᑐᖅᖢᓚᓂᐊᕋᒥ 
ᐃᖃᓗᒡᔪᐊᕐᒧᑦ.  
 
ᑐᖅᖢᓛᓂᓐᒪ ᑕᐅᑐᓐᓇᓕᖅᖢᓂ ᐅᖓᕙᓂ ᕿᑭᖅᑕ’ᓈᒍᔮᖅᑐᖅ. ᐃᓄᑉ ᑭᕕᐅᖅ ᐅᖃᐅᑎᓕᖅᖢᓂᐅᒃ 
ᐊᖅᐹᓪᓚᒡᓗᓂᒎᖅ, ᐅᔭᖅᑲᑎᒍᑦ ᕿᑦᒋᒋᐊᖁᑉᓗᓂᐅᒃ ᐃᖃᓗᒡᔫᑉ ᑐᓄᐊᓄᑦ ᐃᑭᐅᓕᕐᓗᓂ. 
ᐊᖁᐃᖅᑐᓐᒫᓕᖅᖢᓂᐅᒃ “ᐃᓚᓐᓂᒃᑯᑦ ᑖᒻᓇ ᐃᖃᓗᒡᔪᐊᖅ ᖃᖁᖅᑐᓈᒥᒃ ᑕᑯᔭᕌᖓᒥ ᐊᓗᐊᓂ 
ᑕᑕᒥᕋᓗᒃᑳᖓᒥ ᐱᐊᓚᓴᓕᖅᑕᕐᓂᐊᕐᒪᓐ ᑎᒍᒻᒥᑦᓯᐊᖅᑕᕐᓗᑎᑦ ᐃᖃᓗᒡᔪᐊᖅ ᐅᐊᓗᐊᓕᕌᖓ. 
ᓄᓇᒧᑦ ᐊᑭᐊᓄᑦ ᖃᒡᓕᒃᐸᑦ, ᑭᑦᒋᐊᓪᓚᒡᖢᑎᒃ ᐃᐱᕌᖅᑐᐊᕐᓗᑎᑦ ᓄᓇᓕᓐᓗᑎᒃ ᐊᖅᐸᑦᓱᒫᖅᐳᑎᑦ”. 
ᑭᕕᐅᖅ ᐅᖃᐅ’ᑐᒐᐅᓂᓂ ᒪᓕᑦᓯᐊᖅᖢᒍ ᐊᐅᓪᓚᖅᖢᓂ. ᐃᖏᓪᕋᖃᖅᑖᖅᑳᖅᖢᓂ ᐊᓱᐃᓛ 
ᑎᑭᑕᐃᓐᓇᖅᐳᖅ ᐃᓄᓐᓄᑦ ᐊᒻᒪᓗ ᑎᑭᕼᐊᖅᑐᓕᖅᖢᒋᑦ. ᑎᑭᕼᐊᖅᑐᖅᑎᓪᓗᒍ ᒪᓪᕉᒃ ᓄᑕᖅᑲᒃ 
ᑐᐱᕐᒧᑦ ᐊᖅᐸᑦᖢᑎᒃ ᐊᓈᓇᒥᓄᑦ ᐅᖃᕆᐊᖅᑐᖅᖢᑎᒃ “ᐊᑖᑕᕗᑦ ᑎᑭᑦᑐᖅ” ᐊᓈᓇᖓᑕ ᑭᐅᑉᓗᓂᒋᒃ 
“ᕿᒪᓚᐅᒃᑲᕗᑦ ᐅᖓᕙ’ᑐᐊᓂ, ᑕᕼᐃᐅᑉ ᐅᖓᑖᓂ ᑎᑭᓚᓐᖏᑦᑐᖅ. ᑭᕕᐅᖅ ᑐᐱᕐᒧᑦ ᐃᑎᓐᒪᑦ 
ᖃᐅᔨᕗᖅ ᓄᓕᐊᓂ ᑎᓐᒥᐊᒥᒃ ᐅᐃᑖᕐᓂᕐᒪᓐ. ᑖᒻᓇ ᐅᐃᑖᖓ ᖁᒡᓗᒃᑲᒥ ᑕᑯᒐᒥ ᑭᕕᐅᕐᒥᒃ ᓯᓚᒧᑦ 
ᐊᓂᐊᓚᓴᓗᐊᒧᑦ ᐃᓇᓗᒃᑲᒥᓂᒃ ᕿᒪᐃᑐᐃᓐᓇᐅᑉᓗᓂ ᑭᓯᐊᓂ ᐅᑎᖅᓗᓂ ᐃᓇᓗᐊᒥᓂᒃ 
ᑎᒍᓯᓕᓚᐅᕆᕗᖅ. ᑕᐃᒪᓐᖓᓪᓗ ᑭᕕᐅᖅ ᐃᓚᒥᓃᖓᐃᓇᓕᓚᐅᖅᖢᓂ. ᐊᒥᓱᓂᒃ ᐊᒃᓱᕈᓐᓇᖅᑐᓂᒃ 
ᖄᖏᔭᕆᐊᖃᓚᐅᖅᐳᖅ ᐊᒻᒪᓗ ᐱᐊᓂᑦᓯᐊᕆᐊᖃᖅᖢᒋᓪᓗ.  

 



ᐱᖓᓱᐃᑦ ᐃᖃᓗᐃᑦ 
 

 
 

ᔨᓯ  ᐆᓇᖅ, ᐱᖓᓱᐃᑦ ᐃᖃᓗᐃᑦ,  1979, ᒥᖑᐊᓐᖑᐊᖅᓯᒪᔪᖅ ᐊᓕᓚᔪᒃᑯᑦ,  22 x 30 in, ᒥᖑᐊᓐᖑᐊᒐᐅᔪᖅ ᑐᒪᓯ 
ᐊᑯᓕᐊᒃ ᐱᕐᔪᐊᖅ, 48/50, Collection Constance V. Pathy 

 
ᐃᖅᑲᓪᓕᐊᖅᑐᓂ ᐃᖃᓗᓐᓇᖅᑕᔪᕗᖅ ᐱᖓᓱᓂᒃ. ᖁᐊᓴᒃᑯᑦ ᑑᕌᒃᓂᑐᓂ ᐃᖃᓪᓕᐊᕐᓇᕐᒪᓐ. ᔨᓯ 
ᐆᓇᖅ ᐃᖃᓗᐊᓂᓚᐅᖅᓯᓚᕗᖅ ᐱᖓᓱᓂᒃ ᕼᐊᓐᓂᖓᔪᓕᒻᓐᒥ. ᑖᕙᓂ ᐃᖃᓗᒡᔪᐊᖅᑕᖃᖅᐳᖅ; 
ᐃᓚᖏᑦ ᑕᓯᕐᔪᐊᕐᓂ, ᐃᓚᖏᓪᓗ ᑕᓯᕐᓂ ᐊᒻᒪᓗ ᑰᓐᓂᓗ. ᐱᖓᓱᓂ ᐃᖃᓗᒡᔪᐊᖅᑕᖃᖅᐳᖅ 
ᐃᓚᒌᓐᓄᑦ ᑭᓯᐊᓂ ᓇᓃᓐᒪᖔᑖ ᖃᐅᔨᒪᔭᕆᐊᖃᕐᓇᖅᑐᑦ ᓇᓂᓱᐊᕈᑉᑎᒍ. 
 
 
 
 
 
 
 
 
 
 
 
 
 
 
 
 
 
 
 
 
 
 
 



ᐊᓪᓚᓂᖅᑕᖅ ᐃᓄᒡᔪᐊᖅ 
 

 
 

ᔨᓯ  ᐆᓇᖅ, ᐊᓪᓚᓂᖅᑕᖅ ᐃᓄᒡᔪᐊᖅ, 1983, ᐅᔭᕋᒃ ᐱᓚᒃᑕᐅᑉᓗᓂ ᒥᖑᐊᓐᖑᐊᒐᐅᔪᖅ ᐊᓕᓚᔪᒃᑯᑦ, 24.5 x 37 in, 
ᒥᖑᐊᓐᖑᐊᖅᑎ ᕼᐊᑎ ᐊᒥ’ᓈᖅ, Artist’s Proof I/IV, Collection Constance V. Pathy. 

 
ᐅᓂᑉᖄᖅᑐᐊᒥ ᐃᓄᒃᐸᕼᐅᒡᔪᒃ ᑎᒍᐊᓚᐅᖅᓯᒪᔪᖅ ᐃᓄᓐᒥᒃ ᐅᕙᑉᑎᑐᑦ ᐃᓅᔪᒥᒃ. ᑕᑉᑯᐊᒃ 
ᐃᓄᒃᐸᕼᐅᒡᔪᒡᓗ ᐃᓄᒡᓗ ᓄᓇᖃᓚᐅᖅᐳᒃ ᑕᕆᐅᑉ ᓯᓂᖓᓂ. ᓯᓂᒋᐊᖄᕌᓂ ᐃᓄᒃᐸᕼᐅᒡᔪᖅ 
ᐊᖁᐃᖅᑐᐃᓱᓚᐅᖅᑐᖅ ᐃᓄᓐᒥᒃ. ᐃᓄᒎᖅ ᑕᑯᓐᓂᕈᒥ ᓇᓄᕐᒥᒃ ᑐᐸᑦᓯᒋᐊᖁᑉᓗᒍ ᐃᓄᒃᐸᕼᐅᒡᔪᕐᒥᒃ. 
ᑎᒍᐊᖓ ᐊᖏᖅᖢᓂ. ᐃᓄᒃᐸᕼᐅᒡᔪᕉᖅ ᕼᐃᓂᓕᖅᖢᓂ ᕼᐃᓂᑦᓯᐊᒥᐊᓕᖅᖢᓂ. ᐃᓄᒎᖅ 
ᕿᓂᓐᖓᐃᓐᓇᖅᖢᓂ ᓂᕐᔪᑎᒃᓴᓂᒃ ᑎᑭᑦᑐᒃᓴᓂᒃ. ᐊᓱᐃᓛ ᑕᑯᕗᖅ ᓇᓄᕐᒥᒃ ᓄᐃᔪᒥᒃ ᐅᖓᕙᓂᑦ 
ᑎᑭᓇᖅᑐᖅᑐᒥᒃ. ᑐᐹᑦᓯᓂᓗᓕᕋᓗᐊᕐᒪᑦ ᐃᓄᒃᐸᕼᐅᒡᔪᓐᒥᒃ ᑐᐸᔪᐃᖅᖢᓂᓗ. ᐊᕼᐅᐃᓛᒃ 
ᑲᐅᒃᑕᓕᖅᖢᓂᐅᒃ ᑭᒻᒥᖓ ᐱᓚᑕᒻᒫᖅᖢᒍ ᐅᓕᒪᐅᒻᒧᑦ ᑐᐸᑕᐃᓐᓇᕋᒥ ᐊᐱᕆᓕᖅᖢᓂ ᕼᐅᓐᒪᖔ. 
ᑎᒍᐊᖓᑕ ᐃᓅᑉ ᐅᖃᐅᑎᑉᓗᓂᐅᒃ ᓇᓄᒃ ᑎᑭᓕᖅᑐᖅ. ᐃᓄᒃᐸᕼᐅᒡᔫᑉ ᑕᑯᒋᐊᕋᒥᐅᒃ ᓇᐅᒎᖅ 
ᐊᑯᓐᖓᑐᐃᓐᓇᖅ. ᑐᖁᓚᐅᕐᓇᓪᓕᐸᒑᓘᓃᑦ ᐅᕝᕙᓘᓃᑦ ᓱᖁᑎᒋᓐᖏᑕᖓ. ᐊᓱᐃᓛ ᐃᓄᒃᐸᕼᐅᒡᔪᒃ 
ᕼᐃᓂᓕᒃᑲᓐᓂᖅᖢᓂ. 
  
ᐃᖃᓗᒃᑑᑦᓯᐊᑉ ᖃᓂᖓᓂ ᑭᓐᖓᖅᑕᖃᖅᑐᖅ ᑕᐃᔭᐅᔪᒥᒃ ᐅᕙᔪᒃ: ᐃᓄᒃᐸᕼᐅᒡᔪᕉᖅ ᓯᓂᒃᑐᖅ 
ᐅᕝᔭᓘᓃᑦ ᓈᓐᒥᓄ ᐹᓪᓚᓚᐅᖅᑐᖅ ᓄᓇᒥ. 
 
 
 
 
 
 
 
 
 
 
 
  



ᓇᓪᓕᒋᑐᕋᐅᑦᑐᒃ ᓄᓕᐊᕇᒃ 
 

 
 

ᔨᓯ  ᐆᓇᖅ, ᓇᒡᓕᒋᑐᕋᐅᑦᑐᒃ ᓄᓕᐊᕇᒃ, 1980, ᒥᖑᐊᒻᖑᐊᖅᓯᒪᔪᖅ ᐊᓕᓚᔪᒃᑯᑦ,  19 x 24 in, ᒥᖑᐊᖅᑐᖅ ᕼᐊᑎ 
ᐊᒥ’ᓈᖅ, 11/45, Collection Constance V. Pathy. 

 
ᐊᖓᔪᖅᑳᑦ ᓂᕈᐊᖅᓯᔪᓚᐅᖅᐳᑦ ᑭᑐᑦ ᒪᒃᑯᒃᑐᑦ ᓄᓕᐊᕇᒍᒫᕐᒪᖔᓃᒃ ᐅᑭᐅᖅᑯᖅᑐᓕᕈᒥᒃ. 
ᐃᓚᖏᓇᒡᓛᑦ ᐊᕐᓇᐃᑦ ᓂᕕᐊᒃᑲᓪᓗ ᐅᐃᑖᖅᑎᑕᐅᒥᐊᔪᓚᐅᖅᑐᑦ ᐊᖑᒻᒥᓪᓗ ᓇᒃᓴᒐᐅᒥᐊᖅᖢᑎᒃ 
ᐅᐃᑖᕈᐊᓐᖏᑎᓪᓗᒋᑦ. ᑭᓯᐊᓂ ᑭᖑᕋᒐᑦ ᑕᑉᑯᐊ ᓄᓕᐊᕇᓐᖑᖅᑐᒃ ᓇᒡᓕᒋᑐᕋᐅᓕᕌᖓᒥᒃ 
ᐳᐃᒍᖅᑕᔪᓚᐅᖅᑐᑦ ᖃᓄᐃᑦᑑᓚᐅᓐᓂᕐᒪᖔᑦ. ᐅᑭᐅᓂᒃ ᐊᒥᓱᓂᒃ ᑕᑯᑐᕋᐅᓐᖏᑕᐃᓐᓇᕋᒥᒃ, ᑭᓯᐊᓂ 
ᐃᓛᓐᓂ ᑕᑯᑐᕋᐅᓚᐅᕐᓇᓪᕆᐊᑦ ᓄᓇᒦᑎᓪᓗᒋᑦ ᐃᖃᓪᓕᐊᕐᕕᓐᒥ. ᐃᓐᒥᓐᓄᑦ 
ᐊᒃᑐᖅᑕᐃᓕᔭᕆᐊᖃᓚᐅᖅᑐᒃ ᐊᑕᐅᓯᕐᒥᒃ ᐱᓇᓱᐊᕈᓯᕐᒥᒃ. ᑐᓐᖓᒋᑐᕋᐅᓐᓂᕈᒥᒡᓘᕝᕙ  ᑭᓯᐊᓂ. 
ᑎᐊᓐᓇᐃᖏᓕᖅᑐᑦ. 
 
  



ᐃᓄᐃᑦ 

 
 

ᔨᓯ  ᐆᓇᖅ, ᐃᓄᐃᑦ, 1985, ᓄᕕᖅᓵᑎᒍᑦ ᒥᖑᐊᓐᖑᐊᕐᓂᒃ ᐊᓕᓚᔪᒧᑦ, 25 x 29 in, ᒥᖑᐊᖅᑐᖅ ᑕᒧᓯ ᐃᒃᓯᕋᖅ ᐊᒻᒪᓗ ᒫᑕ 
ᓄᐊ,  Artist’s Proof III/IV, Collection Constance V. Pathy. 

 
ᐃᓄᐃᑦ ᑎᑎᕋᐅᔭᓐᖑᐊᒐᐅᓚᐅᖅᑐᖅ ᔨᓯ ᐆᓇᕐᒥᑦ ᒥᖑᐊᓐᖑᐊᑎ ᑕᒧᓯ ᐃᒃᓯᕋᖅ (1941- ). 
ᒥᖑᐊᓐᖑᐊᖅᑎᐅᖃᑕᐅᔪᖅ ᒪᑕ ᐃᓗᒥᒑᕐᔪᕐ ᓄᐊ (1943- ). 40ᓂᒃ ᑎᐊ’ᓇᐃᑦᑐᓂᒃ 
ᒥᖑᐊᓐᖑᐊᖅᓯᓚᔪᓂᒃ ᓄᐃᑎᑕᐅᓯᓚᒧᖃᖅᑐᖅ ᑖᑉᓱᒪᓐᖓᑦ. ᑎᐊᓐᓇᐃᑦᑐᓕᐅᕐᓂᖅ 
ᕼᐊᓇᖃᑦᑖᕐᓇᖅᑐᖅ ᕿᓄᐃᖅᓴᕆᐊᖃᓐᓇᕐᒪᓐ ᐊᒻᒪᓗ ᓴᓇᐅᔭᓐᓵᕆᐊᖃᕐᓇᕐᒪᓐ. ᕿᑎᐊᓂ ᐊᕐᓇᐅᑉ 
ᑮᓇᖓ ᓇᓗᓇᐃᑦᑯᑕᖅ ᐊᓈᓇᐅᓐᒪᓐ ᐃᓄᓗᒃᑖᓄᑦ ᐅᑉᓗᒥᒧᑦ, ᐱᒋᐊᕐᕕᑉᑎᓐᓂᑦ ᐅᑉᓗᒥᒧᑦ. 
 
 
  



ᐃᕼᐅᒪᐃᑦ ᐊᔪᓐᖏᓐᓐᓂᖏᑦ 
 

 
 

ᔨᓯ  ᐆᓇᖅ, ᐃᕼᐅᒪᐃᑦ ᐊᔪᓐᖏᓐᓐᓂᖏᑦ, 1976, ᒥᖑᐊᓐᖑᐊᒐᐅᓯᒪᔪᖅ, 26 x 30 in, ᒥᖓᐊᓐᖑᐊᖅᑎ ᕕᓕᐊᒻ ᐅᒃᐸᑎᑯ, 
54/58, Collection Constance V. Pathy. 

 
ᐊᖓᑦᑰᔭᕆᐊᖃᕐᖏᑦᑐᑎᑦ ᐅᕝᕙᓘᓐᓃᑦ ᐊᔪᕆᒃᓱᐃᔨᐅᔭᕆᐊᖃᕐᖏᑦᑐᑎᑦ ᐱᔪᓐᓇᐅᑎᑖᕈᐊᕈᕕᓐ. 
ᐃᓕᓐᓃᓐᒪᓐ ᐃᓄᓐᓂ ᐱᔪᓐᓇᐅᑏᑦ.  ᐅᑉᓗᒥ ᐱᑕᕈᐊᕈᒪ ᐱᑕᖅᑑᓪᓗᐊᖅᑐᖓ ᐅᑭᐅᖑᒐᓗᐊᖅᐸᓐ 
ᐊᐅᔭᐅᒐᓗᐊᖅᐸᓐ. ᓴᐃᒻᓇᖅᑏᑕᐅᖁᒍᑉᑭᓐ ᓴᐃᒻᒪᖅᑎᑕᐅᓂᐊᖅᐳᑎᓐ. ᐃᕐᓂᕋ ᐃᖃᓪᓕᐊᖁᒍᑉᑯ 
ᒪᖃᐃᑦᖁᒍᑉᑯ ᐅᖃᐅᖅᑐᕐᓗᒍ ᓇᓕᐊᓐᓄᑦ ᑕᓯᕐᒧᑦ ᐅᕝᕙᓘᓐᓃᑦ ᓇᓕᐊᓐᓄᑐᐃᓐᓇᖅ ᑭᓐᖓᒧᑦ ᐃᓱᒪᒐ 
ᐱᔪᓐᓇᐅᑎᖃᖅᐳᖅ ᑕᐃᑲᓂ ᐃᖃᓗᒃᑕᖃᕐᓂᐊᖅᑐᖅ ᓂᕐᔪᑎᑕᖃᕐᓂᐊᖅᑐᖅ 
ᑕᐃᑯᓐᖓᖏᑎᓪᓗᖑᓘᓐᓃᑦ ᓱᓕ. ᐃᑲᔪᖅᑐᕈᑉᑯ ᐱᓂᐊᖅᑐᖅ. 
 
ᓇᓂᑐᐃᓐᓇᖅ ᑭᓚᐃᒍᒪ ᑕᐃᑯᓐᖓᕐᓂᐊᖅᑐᖅ ᐃᑲᓗ’ᑐᐊᖅ. ᐃᓛᓐᓂ ᑭᓚᐃᓱᖅᑐᖓ 
ᐃᖃᓗᒃᑕᖃᕈᒥᓇᓐᖏᑦᑐᒥ ᑭᓯᐊᓂ ᐃᖃᓗᒡᔪᐊᕈᓐᓇᖅᑐᖓ ᐊᑕᐅᓯᕐᒥᒡᓘᓐᓃᑦ ᐊᒥᓱᓂᒡᓘᓐᓃᑦ. 
ᐃᕐᓂᖅᑖᕈᒪ ᐃᓅᓵᖅᑎᓪᓗᒍ ᐅᖃᐅᑎᒍᑉᑯ ᒪᖃᐃᑎᑦᓯᐊᖑᖁᓗᒍ ᒪᖃᐃᑎᑦᓯᐊᓐᖑᕐᓂᐊᖅᑐᖅ 
ᒪᖃᐃᑦᓴᕆᐊᖃᓕᕈᒥ. ᐸᓂᒃᑖᕈᕕᓐ ᐅᖃᐅᑎᒍᓐᓂ ᒥᖅᓱᖅᑎᑦᓯᐊᓐᖑᖁᓗᒍ ᓂᕕᐊᒃᑲᓐᖑᕈᒥ 
ᒥᖅᓱᖅᑎᑦᓯᐊᓐᖑᕈᒫᖅᑐᖅ. ᑕᒪᒃᑯᐊ ᒪᒃᑰᓐᓈᖅᑎᓪᓗᒋᒃ ᓱᓕ ᐅᔾᔨᕐᓇᖅᓯᓱᖅᑐᑦ. 
 
.ᐃᓱᒪᒃᑯᑦᑕᐅᖅ ᑭᓇᒥᐊᖅ ᐃᓕᓰᓯᔪᓐᓇᒃᒪᓐ ᑭᓇᒥᑭᐊᖅ. ᑭᓇᑐᐃᓐᓇᖅ ᑯᕋᐃᔅᑑᓯᒥᐅᑕᐅᒐᓗᐊᕈᒥ 
ᐅᒃᐱᖅᒐᓗᐊᕈᒥ ᐊᖓᒃᑰᒐᓗᐊᕈᒥ ᐃᓕᓰᔪᓐᓇᕐᒪᓐ ᑭᓇᒥᐊᒥᒃ ᓇᐃᑦᒐᓗᐊᒥᒃ ᐅᑭᐅᒃᑯᓪᓘᓃᑦ. 
ᐅᒃᐱᕆᒍᕕᒋᑦ ᐃᓱᒪᑎᑦ ᓄᐃᑎᑕᐅᔫᓪᓗᐊᖅᑐᑦ.  
  
 
 
 
 
 
 
 
 
  



ᑐᓵᔪᖅ ᖁᐸᓄᐊᓂᒃ 
 

 
 

ᔨᓯ  ᐆᓇᖅ, ᑐᓵᔪᖅ ᖁᐸᓄᐊᓂᒃ,1982, ᒥᖑᐊᒻᖑᐊᖅᓯᒪᔪᖅ ᐊᓕᓚᔪᒃᑯᑦ, 22 x 31 in,  ᒥᖑᐊᖑᐊᖅᑐᖅ ᐊᐃᕆᓐ 
ᐊᕙᓚᕿᐊᖅ ᑎᒃᑖᓛᖅ, 34/45, Collection Constance V. Pathy. 

 
ᐅᐱᓐᖓᒃᓵᒥ ᔪᓐᒥ ᐱᐅᓂᖅᐋᖑᕗᖅ ᖁᐸᓄᐊᓪᓗ ᑎᓐᒥᐊᓪᓗ ᑎᑭᑦᐸᓕᐊᓕᕐᒥᒐᖓᑕ. ᐱᐅᓂᖅᐹ 
ᑎᓐᒥᐊ’ᓈᖅ ᐃᒥᖏᖅᐸᓗᒡᔪᐊ’ᓈᓕᕌᖓᑕ, ᖁᐊᓄᐊ’ᓈᑦ ᐃᑦᑕᓕᕌᖓᑕ ᑐᐱᑉᑎᓐᓄᑦ, ᐅᕝᕙᓘᓃᑦ 
ᒥᑦᓴᖅᑐ’ᓇᓕᕌᖓᑕ ᐅᑉᓛᖓᔮᒃᑯᑦ ᐊᒻᒪᓗ ᓂᑉᔮᓗᐊᕈᓐᓃᖅᐳᒃᖢᑎᒃ ᒪᓐᓂᖃᓕᕌᖓᒥᒃ. 
ᐊ’ᑎᒌᓐᖏᑦᑐᓂᒃ ᖁᐸᓄᐊᖅᑕᓕᒃ, ᑎᓐᒥᐊᓂᒃ, ᑕᑎᑦᒐᓂ, ᐊᕿᑦᒋᓂᒃ, ᐃᓛᓐᓂᓗ ᓇᐅᔭ’ᑐᐊᓂᒃ 
ᓂᐱᖃᓗᐊᖅᑐᓂᒃ. ᐅᑭᐊᒃᓵᒃᑯᑦ ᑎᓐᒥᐊᑦ ᖁᑦᓯᑦᑐᐊᓕᖅᖢᑎᒃ ᑐᓵᓐᓇᔪᔪᑦ ᐊᐅᓪᓚᖅᐸᓪᓕᐊᔪᑦ ᐊᒻᒪᓗ 
ᒥᑦᐸᓪᓚᒃᐸᒃᖢᑎᒃ ᐅᖓᓯᓗᐊᓐᓂᑦᑐᒧᑦ. ᐊᐅᔭᒃᑯᑦ ᓂᑉᔮᓗᐊᔪᐃᑦᑑᓐᒪᑕ ᓴᒻᓂᖃᓕᔪᖔᒥᒃ. 
ᖁᕕᐊᓇᖅᑕᔪᔪᖅ ᖁᐸᓄᐊᖅᐸᓗᒃᑕᕌᖓᑦ. ᐃᓅᓱᒃᑐᐃᓪᓗ ᖁᕕᐊᓱᔪᔪᑦ ᐊᕿᑦᒋᑕᐃᓐᓇᕌᖓᒥᒃ 
ᓯᕗᓪᓕᖅᐹᒥᒃ. 
 
 
 
 
 
 
 
 
 
 
 
 
 
 
 
 
 
 
 



ᒪᖃᐃᑦᑐᑦ ᐱᑎᒃᓯᑎᓄᑦ ᐅᓇᕐᓄᓪᓗ 
 

 
 

ᔨᓯ  ᐆᓇᖅ, ᒪᖃᐃᑦᑐᑦ ᐱᑎᒃᓯᑎᓄᑦ  ᐅᓈᓕᕐᓄᓪᓗ , 1975, ᓄᕕᖅᓵᑎᒍᑦ ᒥᖑᐊᓐᖑᐊᕐᓂᒃ ᐊᓕᓚᔪᒧᑦ, 22 x 29.5 in, 
ᒥᖑᐊᖅᑐᖅ ᕕᓕᐊᒻ ᓄᐊ , 10/49, Collection Constance V. Pathy. 

 
ᐃᓄᐃᑦ ᓯᖅᑯᖅᑎᑐᑎᖃᕐᖏᓚᐅᖅᓯᒪᓐᒪᑕ ᑕᐃᑉᓱᒪᓂ ᐅᑭᐅᖅᑕᖅᑐᒥ, ᒪᖃᐃᑎᑦ ᒪᖃᐃᑦᓱᓚᐅᖅᐳᑦ 
ᐅᓈᖃᖅᖢᑎᒃ ᓇᒡᔪᓐᓂᑦ ᓴᓇᓯᒪᔪᓂᒃ ᐅᓈᓴᓕᐅᖅᖢᑎᒃ ᓈᒡᔪᒃᑕᖃᕌᖓᑦ. ᐊᐅᔭᒃᕕᑦ 
ᒪᖃᐃᑦᓱᓚᐅᖅᐳᑦ ᐱᑎᒃᓯᑎᓄᑦ, ᑐᒃᑐᐃᑦ ᓄᓕᐊᕇᐊᖅᑳᖅᑎᓐᓇᒋᑦ. ᒪᖃᐃᑎᑦ ᖁᕕᐊᓱᔪᓚᐅᕐᒪᑕ 
ᐃᓚᑎᒃ ᑐᒃᑐᓂᒃ ᓂᕿᖃᑦᓯᐊᕌᖓᑕ ᐊᒻᒪᓗ ᐊᒥᕼᐅᓂ ᐊᒻᒥᐅᑎᖃᑦᓯᐊᕌᖓᑕ ᐊᓐᓄᕌᒃᓴᓂ. 
ᐊᒥᕐᓂᒡᓗ ᐃᒡᓕᒃᓴᓂᒃ, ᕿᐱᒃᓴᓂᒃ ᕼᐃᓂᒡᕕᐅᓂᐊᖅᑐᓂᒃ.  
 
ᑐᒃᑐᐃᑦ ᐊᒥᖏᑦ ᐱᓕᕆᐊᖑᕙᓚᐅᖅᑐᑦ ᐋᑦᕿᑦᓱᒐᐅᑉᓗᑎᒃ. ᒥᑦᖁᐃᑦᑐᓕᐅᕐᓂᐊᕈᒥᒃ ᑐᒃᑐᐃᑦ ᐊᒥᖏᑦ 
ᐃᒻᒥᑦᓯᐊᖑᔭᕆᐊᖃᓚᐅᖅᑐᑦ ᑕᓯᕐᓴᓂ ᐱᓇᓱᐊᕈᓯᕐᓂᒃ ᐊᒥᓱᓂᒃ. ᐃᒻᒥᑦᓯᐊᖑᐊᓂᒃᑳᖓᑕ ᒥᑦᖁᖏ 
ᐊᓯᕙᒃᓯᕆᐊᓐᓂᖅᓴᐅᓱᓐᒪᑕ. ᑕᒪᑦᑯᐊ ᐊᕐᓇᐃᑦ ᐱᓕᕆᐊᕆᓱᓚᐅᖅᑕᖓᑦ. ᒥᑦᖁᐃᑦᑐᑦ ᐸᓂᕌᖓᑕ 
ᐅᓐᓄᒃᑯᑦ ᐃᓄᐃᒃ ᐊᕐᓇᐃᑦ ᐃᓐᒥᓐᓄᑦ ᒥᑦᖁᐃᑦᑐᑦ ᑎᒦᓯᓐᓄᑦ ᐊᕙᓗᑉᓗᒋᑦ ᕼᐃᓂᒃᐸᓚᐅᖅᑐᑦ 
ᒥᑦᖁᐃᑦᑐᑦ ᕿᑐᓕᓂᐊᕐᒪᑕ. ᐃᓄᐃᑦ ᑎᒥᖏᑦᑕ ᐊᒃᑐᐊᓂᖓᓄᑦ ᒥᑦᖁᐃᑦᑐᑦ 
ᐸᓂᖅᐸᓕᐊᓂᖅᓴᐅᓱᓚᐅᖅᑐᑦ. ᐊᒻᒪᓗ ᒥᑦᖁᐃᑦᑐᑦ ᕿᑐᓕᕼᐊᒐᐅᒃᑲᓐᓂᖅᖢᑎᒃ  ᕼᐊᑰᒐᐅᓕᖅᖢᑎᒃ 
ᐊᒥᓱᐃᖅᑕᖅᖢᒍ.  ᐃᖅᑐᕐᓯᕆᐊᖃᖅᖢᑎᒃ ᐊᒻᒪᓗ ᓴᑯᒋᐊᖃᖅᖢᑎᒃ. ᒥᑦᖁᐃᑦᑐᑦ ᐃᓕᒃᑎᓕᖅᖢᒋᑦ 
ᐊᒻᒪᓗ ᐊᓐᓄᒃᓴᓂᒃ ᐃᓕᒃᑎᓕᖅᖢᑎᒃ.  
 
 
 
 

 
 
 

 
  



ᐊᒃᓴᕐᓃᑦ ᐃᒻᖏᖅᑐᑦ 
 

 
 

ᔨᓯ  ᐆᓇᖅ, ᐊᒃᓴᕐᓃᑦ ᐃᒻᖏᖅᑐᑦ, 1985,ᓄᕕᖅᓵᑎᒍᑦ ᒥᖑᐊᓐᖑᐊᕐᓂᒃ ᐊᓕᓚᔪᒧᑦ , 25 x 37 in, ᒥᖑᐊᖅᑐᖅ ᕼᐊᑎ 
ᐊᒥ’ᓈᖅ, 25/50, Collection Constance V. Pathy. 

  
ᐅᑭᐊᒃᓵᒥ ᐅᓐᓄᒃᑯᑦ ᓂᐸᐃᑦᓯᐊᒥᐊᖅᑎᓪᓗᒍ ᐱᖅᐸᓗᒃᑐᖃᕐᖏᑎᓪᓗᒍ ᐅᒍᔅᑎᒥᓘᕝᕙ 
ᓯᑉᑎᐱᕆᒥᓘᕝᕙ ᑕᐅᑐᒃᓯᐊᕐᓇᑐᖅ ᐊᒃᓴᕐᓂᕐᓂᒃ, ᖃᒡᓕᑦᑕᓕᕌᖓᑕ ᐃᓄᓐᓄᑦ ᓄᓇᒦᑦᑐᓄᑦ. 
ᑐᓵᔫᓪᓗᐊᕐᓇᖅᑐᑦ ᐱᖅᐸᓗᒃᑐᑦ − ᓂᐱᑭᑦᖃᓗᐊᖢᑎᒃ ᑐᓵᓐᓇᔪᔪᑦ ᐊᒃᓴᒃᓃᑦ ᒧᒥᖅᑎᓪᓗᒋᑦ 
ᖃᓂ’ᓈᖅᖢᑎᒃ. ᖃᖓᓴᖅ ᓄᓇᒥᐅᑕᐅᑎᓪᓗᑕ ᕼᐃᐅᑦᑕᕆᒃᑐ’ᓚᐅᕋᓗᐊᕋᑉᑕ ᕼᐃᐅᑎᕗᑦ 
ᐊᓯᕈᖅᑕᐅᖅᑳᖅᑎᓐᓇᒋ ᐃᑯᒪᖅᐸᓗᓐᓂᑦ ᑎᓐᒥᕼᐅᖅᐸᓕᓗᓐᓂᑦ. ᑕᐃᑉᓱᒪᓂ ᐅᕕᓐᖏᐊᖅᑐᕌᓐᓂ 
ᐊᒃᓴᕐᓃᑦ ᖃᖅᓕᑦᑕᔪᓚᐅᖅᓯᒪᔪᑦ. ᑲᑉᐱᐊᑦᓴᒃᑳᖓᑉᑕ ᑯᑭᒃᐸᓗᒃᑳᖓᑉᑕ ᐅᖓᕙᕆᐊᖅᐸᓚᐅᑐᑦ. 
 
ᐊᒃᓴᕐᓃᑦ ᐊ’ᑎᒌᓐᖏᓐᒥᔪᑦ. ᐃᓛᓐᓂ ᐅᑭᐅᓂ ᕿᓚᒃ ᐊ’ᑎᐅᒋᓐᒥᔪᖅ ᓄᕗᔭᕋᓗᒃᑑᔭᖅᖢᓂ. ᐊᒃᓴᕐᓃᑦ 
ᖃᒡᓕᔫᔭᖅᖢᑎᒃ ᓂᕕᖓᔫᔭᖅᖢᑎᒃ ᐊᖏᔪ’ᑑᔭᖅᖢᑎᒃ ᐳᔪᖃᖅᑑᔭᖅᖢᑎᒃ. ᐃᓄᐃᑦ ᑎᐊ’ᓇᐃᑦᑐᓂᒃ 
ᑲᑉᐱᐊᒋᔭᖃᖅᑰᖅᑐᑦ. ᓄᓐᖑᐊᓂ ᓄᕕᐱᕆ ᑎᓯᑉᐳ ᐱᒋᐊᓵᖅᑎᓪᓗᒍ ᐅᑭᐅᓪᓚᕆᒃᑯᑦ ᓄᐃᔫᔭᔪᔪᑦ. 
ᑕᑉᑯᐊᓕ ᐅᓂᑉᑳᐅᕆᓯᒪᓐᖏᖅᑰᒃᑲᕗᑦ. ᓇᒻᒥᓂᖅ ᖃᐅᔨᔭᕆᐊᖃᒃᑲᓯ ᐃᓅᓯᑉᓯᓐᓂ. 
ᐃᒡᓗᕐᔪᐊᓕᓐᙶᑦᐸᓕᕋᑉᑕ ᓄᓇᒦᖃᑦᑖᔪᐃᑦᑑᓕᕋᑉᑕ. ᐃᓛᓐᓂ ᐅᓐᓄᒃᑯᑦ ᑕᑯᑉᓗᒋᑦ ᖃᐅᒪᖏ 
ᑲᑉᐱᐊᓇᖅᑑᔭᕙᓕᖅᑐᑦ ᖃᓄᑭᐊᖅ ᐃᑦᐱᓐᓇᖅᑑᔭᖅᖢᑎᒃ. 
 
 


